FRAMKVÆMDASTJÓRN UM VATNSVERNDARSVÆÐI HÖFUÐBORGARSVÆÐISINS


Fundargerð

Ár 2009, 16. apríl kl. 15:00 var haldinn 77. fundur Framkvæmdastjórnar um vatnsvernd á Höfuðborgarsvæðinu.  Fundarmenn Árný Sigurðardóttir, Guðmundur H. Einarsson, Páll Stefánsson, Þorsteinn Narfason og Kristín Lóa Ólafsdóttir sem ritaði fundargerð.

Þetta gerðist:

1. Hólmsheiði- athafnasvæði. Umhverfisskýrsla og greinargerð. Unnin af ARKÍS fyrir Skipulags- og byggingarsvið Reykjavíkurborgar dags. 2. mars 2009. 
Umhverfisskýrsla lögð fram til kynningar. Einnig lögð fram fylgigögn og bréf Heilbrigðiseftirlits Reykjavíkur til Skipulags- og byggingarsviðs Reykjavíkurborgar dags. 20. mars 2009.  Staða mála kynnt og eftirfarandi bókun gerð:
“Framkvæmdastjórn um vatnsvernd á höfuðborgarsvæðinu fagnar því að vatnsvernd er gert hærra undir höfði í endurskoðuðum skýrslum.  Hins vegar er því enn ekki svarað hvernig rannsóknum á svæðinu verði háttað, hvort vatnsvernd megi eða eigi að aflétta á svæðinu né athugasemdum stjórnarinnar á fundi 7. júlí 2008 varðandi losun mengaðs ofanvatns frá athafnasvæðum sem telst úrgangur.  Í endurskoðuðum skýrslum er enn gert ráð fyrir losun ofanvatns í Hólmsá sem er losun frá fjarsvæði inn á grannsvæði og Hólmsá yrði þar með gerð að viðtaka.  Skoða þarf af alvöru aðrar lausnir sem eru til staðar s.s. losun í Rauðavatn sem er ekki innan vatnsverndarsvæðisins.
Erindi Heilbrigðiseftirlits Reykjavíkur dags 20. mars 2009 til Skipulags- og byggingarsviðs Reykjavíkurborgar beinist að því að málefni athafnasvæðis og losun ofanvatns frá því verði vísað til meðferðar í Samvinnunefnd um svæðisskipulag á höfuðborgarsvæðinu.”
2. Skógrækt og uppgræðsla í Selfjalli í Kópavogi.  
Lögð fram umsagnarbeiðni Skipulagsstofnunar dags. 26. mars 2009 um hvort tiltekin framkvæmd skuli háð mati á umhverfisáhrifum að teknu tilliti til 3. viðauka í lögum um mat á umhverfisáhrifum nr. 106/2000.  Einnig lagt fram bréf Skipulags- og umhverfissviðs Kópavogs dags. 25. mars 2009 ásamt fylgiskjölum.

Eftirfarandi bókun gerð:
“Framkvæmdastjórn um vatnsvernd á höfuðborgarsvæðinu hefur móttekið umsagnarbeiðni Skipulagsstofnunar dags. 26. mars sl. varðandi hvort og þá á hvaða forsendum fyrirhuguð skógrækt og uppræðsla í Selfjalli í landi Kópavogs skuli háð mati á umhverfisáhrifum skv. lögum nr. 106/2000.  

Framkvæmdarstjórnin hefur farið yfir meðfylgjandi gögn en samkvæmt þeim er fyrirhuguð framkvæmd inni á vatnsverndarsvæði höfuðborgarsvæðisins nánar tiltekið á grannsvæði og fjarsvæði A og B.

Skv. lögum nr. 106/2000 um mat á umhverfisáhrifum, viðauka 3 skal taka tillit til eðlis og staðsetningar framkvæmda.  Þar er m.a. tilgreint ónæði, mengun, slysahætta einkum m.t.t. efnanotkunar.  Vatnsverndarsvæði eru þar sérstaklega tilgreind m.t.t. staðsetningar sem svæði sem njóta verndar í samræmi við reglugerð um varnir gegn mengun vatns og reglugerðar um neysluvatn vegna grunnvatns- og strandmengunar og mengunar í ám og vötnum.  Í 2. viðauka laga nr. 106/2000 er jafnframt kveðið á um  að framkvæmdir sem kunna að hafa í för með sér umtalsverð umhverfisáhrif og metnar er í hverju tilviki með tilliti til eðlis, umfangs og staðsetningar hvort skuli háðar mati á umhverfisáhrifum séu m.a. skógrækt og uppgræðsla lands á verndarsvæðum.
Á fundi Framkvæmdastjórnar 2. febrúar 2001 var eftirfarandi bókun gerð: “Fyrirspurn varðandi uppgræðslu á Lækjarbotnasvæðinu í sumar.
Framkvæmdastjórn um vatnsvernd er jákvæð gagnvart þessari málaleitan enda verði fylgt stefnumörkun varðandi uppgræðslu á grannsvæðum sem fram kom á 10. fundi Framkvæmdastjórnar um vatnsvernd á höfuðborgarsvæðinu þann 23. mars 2000. Hún var eftirfarandi: „Á meðan ekki liggja fyrir gögn um áhrif breytinga vegna uppgræðslu innan vatnsverndarsvæða á gæði neysluvatns telur framkvæmdastjórnin óæskilegt að heimila ný uppgræðslusvæði á grannsvæðum, þar til gerð hefur verið skipulags- og landgræðsluáætlun fyrir vatnsverndarsvæðið. Þó er hægt að heimila lokun jarðvegsrofa og takmarkaða skógrækt með laufskógi eða blönduðum skógi.“
Í ljósi ofangreinds telur Framkvæmdastjórn um vatnsvernd á höfuðborgarsvæðinu nauðsynlegt að heilbrigðisnefndir á höfuðborgarsvæðinu fái erindið til umsagnar en heilbrigðisnefnd Hafnarfjarðar- og Kópavogssvæðis hefur þegar gefið sína umsögn. “ 
3. Akstur vélknúinna ökutækja utan vega í Bláfjallafólkvangi. 
Lagt fram svar Framkvæmdarstjórnar dags. 17. mars 2009 við erindi Skíðagöngufélagsins Ulls dags. 24. febrúar 2009 til kynningar. 
4.  Vegur frá Rauðhólum inn að Elliðavatnsbæ.
Lagt fram til kynningar minnisblað um stöðu málsins.

